
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

 ՖԻՆԱՆՍՆԵՐԻ ՆԱԽԱՐԱՐ

ՎԱՀԵ ՀՈՎՀԱՆՆԻՍՅԱՆԻՆ

Հարգելի՛ պարոն Հովհաննիսյան
Հայտնում ենք, որ Ազգային ժողովի կարիքների համար վերելակների տեղադրման աշխատանքների ձեռքբերման նպատակով 2023 թվականի մարտի 3-ին հայտարարված ՀՀ ԱԺ ԳՀԱՇՁԲ-23/2 ծածկագրով գնանշման հարցման ընթացակարգին մասնակցության հայտ է ներկայացրել «Օրգանիկ Մինի Բորսա» ՍՊ ընկերությունը (այսուհետ՝ Մասնակից): Հայտերի բացման և գնահատման նիստի ընթացքում վերջինիս հայտում արձանագրված անհամապատասխանությունները ներկայացվել են շտկման, սակայն Մասնակիցը, հրավերով սահմանված կարգով և ժամկետում, չի շտկել և չի ներկայացրել հրավերով նախատեսված փաստաթղթերը՝ ինչով պայմանավորված գնահատող հանձնաժողովը, ղեկավարվելով ՀՀ կառավարության 2017 թվականի մայիսի 4-ի N 526-Ն որոշմամբ հաստատված «Գնումների գործընթացի կազմակերպման» կարգի (այսուհետ՝ Կարգ) 42-րդ կետով, որոշել է Մասնակցի հայտը գնահատել անբավարար և մերժել վերջինիս հայտը:
 «Գնումների մասին» օրենքի 6-րդ հոդվածի 1-ին մասի 6-րդ կետի «ա» ենթակետի համաձայն՝ Մասնակիցն ընդգրկվում է գնումների գործընթացին մասնակցելու իրավունք չունեցող մասնակիցների ցուցակում, եթե` ա. խախտել է պայմանագրով նախատեսված կամ գնման գործընթացի շրջանակում ստանձնած պարտավորությունը, որը հանգեցրել է պատվիրատուի կողմից պայմանագրի միակողմանի լուծմանը կամ գնման գործընթացին տվյալ մասնակցի հետագա մասնակցության դադարեցմանը և մասնակիցը հրավերով և (կամ) պայմանագրով սահմանված ժամկետում չի վճարել հայտի, պայմանագրի և (կամ) որակավորման ապահովման գումարը: 
Կարգի 32-րդ կետի 19-րդ ենթակետի համաձայն՝ եթե մասնակցի հրավերով նախատեսված գնումներին մասնակցելու իրավունք ունենալու մասին հավաստումը որակվում է որպես իրականությանը չհամապատասխանող, կամ մասնակիցը հրավերով սահմանված կարգով և ժամկետներում չի ներկայացնում հրավերով նախատեսված փաստաթղթերը կամ ընտրված մասնակիցը չի ներկայացնում որակավորման կամ պայմանագրի ապահովումը կամ համաձայնագիրը կնքելու նպատակով պայմանագիրը կնքած անձը չի փոխարինում տուժանքի ձևով ներկայացված որակավորման կամ պայմանագրի ապահովումը, ապա այդ հանգամանքը համարվում է որպես գնման գործընթացի շրջանակում ստանձնված պարտավորության խախտում:

Վերոգրյալից հետևում է, որ մասնակցի կողմից շտկման ծանուցումն ստանալուց հետո հրավերով նախատեսված փաստաթղթերը չներկայացնելը համարվում է գնման գործընթացի շրջանակում ստանձնած պարտավորության խախտում, ինչն էլ իրենից ենթադրում է մասնակցին գնումների գործընթացին մասնակցելու իրավունք չունեցող մասնակիցների ցուցակում ընդգրկելը։

Ղեկավարվելով «Գնումների մասին» օրենքի 6-րդ հոդվածի 1-ին մասի 6-րդ կետի «ա» ենթակետով, Պատվիրատուն որոշեց՝
Ընթացակարգի արդյունքում «Օրգանիկ Մինի Բորսա» ՍՊ ընկերությանը  ներառել գնումների գործընթացին մասնակցելու իրավունք չունեցող մասնակիցների ցուցակում:

Առդիր՝ 1 էջ:   

